
FAQ per incumbensas privatas

Il Labor analisescha lains dal chantun Grischun.

2. �Tge criteris sto ina prova da lain ademplir per pudair far cun gronda probabilitad ina  
dataziun dendrocronologica exacta sin lʼonn?

1. �Tge lains vegnan analisads dal Labor dendrocronologic dal Servetsch archeologic?

scors'alva 
(scorsa dadens) scorsa

scorsa dadora

lain alv

ur dal bostg

nuschegl
rintg annual (lain da nuschegl)

rintg annual (lain alv)

magugl
tagl traversal

tagl radial

tagl tangenzial 

Ur dal bostg 
Per eruir lʼonn chʼin bostg è vegnì terrà ed uschia lʼonn 
da construcziun dʼin edifizi, è lʼur dal bostg impurtant. 
Cun lʼur dal bostg è manegià lʼultim rintg annual chʼè 
creschì orasum e che sa chatta directamain sut la scor-
sa. El è visibel vi da la furma originala dal bist.

Dumber da rintgs annuals 
I duessan esser avant maun almain 50 rintgs annuals.

�Sort da lain 
Per eruir la data dʼin lain, ston ins avair curvas da refe- 
renza da la medema sort da lain, chʼèn bain docu- 
mentadas e datadas. Adattads èn lains da ruver, da 
laresch, da pign, da tieu e da schember. En singuls  
cas pon er vegnir datads faus e chastagners.

Fisionomia 
Las provas dendrocronologicas na duessan betg  
cuntegnair disturbis pli gronds dals rintgs annuals, sco 
p. ex. roms u blessuras individualas dal bostg. Donns 
considerabels dʼinsects pon eventualmain er chaschunar 
problems.

Terminologia.Prelevaziun da provas, varianta a. Nuschegls da sondagi.

I na dat nagina garanzia chʼin lain possia vegnir datà. 
A maun da fotografias po il potenzial dʼina prova 
dentant vegnir valitada bain.

Uffizi da cultura Chantun Grischun
Servetsch archeologic

Lieu da lʼedifizi
Inditgai per plaschair lʼadressa da lʼedifizi, il numer da lʼassicuranza dʼedifizis (GVG nr.) u il numer da la parcella  
(parcella nr.). 

Fotografias
Per valitar il context architectonic sco er la lavur ed ils custs per lʼanalisa èsi util dʼavair a disposiziun fotografias da 
lʼedifizi (p. ex. fatschadas) e da las parts da lain da lʼedifizi, che duain vegnir analisadas (p. ex. stiva da stric, tetgaglia).  
Fotografias da particularitads tipologicas dʼedifizis (p. ex. ornaments vi da la fatschada u da las travs da la porta, 
cruschs a tschattas, curnischs) pon furnir indizis per ina dataziun tipologica. A maun da fotografias detagliadas da 
lains, che mussan cleramain ils rintgs annuals, èsi pussaivel da valitar, schʼils criteris per inʼanalisa dendrocronologica 
èn ademplids e quant grond chʼil potenzial per ina dataziun dendrocronologica è. 

Plans
Sche Vus avais plans (orizontals, tagls) u skizzas da lʼedifizi, als transmettai per plaschair. Cun agid dals plans èsi  
pussaivel da chapir la structura da lʼedifizi e da valitar, quantas fasas da construcziun e renovaziuns chʼigl ha dà.

3. �Tge infurmaziuns vegnan duvradas per far inʼofferta?

4. �Co proceda il Labor dendrocronologic dal Servetsch archeologic per far inʼanalisa  
dendrocronologica per incumbensa da persunas privatas?

1.  �Dumonda cun documents 
Tramettai per plaschair Voss documents (guardar dumonda 3), ensemen cun lʼinfurmaziun davart il motiv (p. ex.  
renovaziun), davart la dimensiun da lʼanalisa (p. ex. entir edifizi u singulas parts da lʼedifizi) e davart eventuals 
termins giavischads u deadlines, per e-mail a monika.oberhaensli@adg.gr.ch. Vus stuais far quint cun in temp da 
preparaziun dʼalmain 1 fin 2 emnas, fin chʼi vegnan prendidas provas. Per survegnir ils megliers resultats èsi per  
il solit bun, sche Vus ans contactais ed involvais a temp, p. ex. avant u durant la renovaziun, cura chʼils blers lains  
èn accessibels. 
 
Schʼils documents agiuntads èn memia gronds per vegnir tramess per e-mail, pudais Vus dumandar in link per 
chargiar Vossas datas sin la plattafurma da transfer chantunala. Lʼadministraziun chantunala nʼha nagin access  
ad autras plattafurmas.

2. �Offerta  
A maun da Voss documents vegnan determinadas la metoda pussaivla u ideala per prender las provas e la dimen-
siun da las provas. Plinavant vegn fatga ina offerta. 

3. �Prelevaziun da provas 
Sche Vus acceptais lʼofferta e dais lʼincumbensa en scrit per lʼanalisa dendrocronologica (in e-mail basta), suonda 
la prelevaziun da las provas. Cun excepziun da la varianta c, vegnan las provas prendidas dal Labor. 

	 a. �Nuschegls da sondagi 
Cun ina maschina da furar ed in indriz spezial vegnan prelevads nuschegls da sondagi. Il diameter maximal da  
la fora en la trav è 1 centimeter. La fora da sondagi nʼha nagina influenza sin la statica da la trav e na vegn  
betg puspè serrada dal Labor. Suenter vegn ella – en il cas ideal – laschada averta per dar dapli aria. En il labor 
vegnan ils nuschegls da sondagi mess en lʼaua, preparads cun nizzas da far la barba e colurads cun crida  
sco med da cuntrast. Sin ina maisa da mesirar vegn la ladezza dals rintgs annuals mesirada cun in binocular e las 
datas vegnan transferidas al computer.

	 b. �Fotografia da rintgs annuals glimads levamain 
Travs surpendentas, pli darar er tagls radials, vegnan glimads levamain cun maschinas e fotografads cun ina lingera 
sco mesira da referenza. Ils cunfins da mintga rintg annual ston esser bain visibels. La ladezza dals rintgs annuals 
fotografads vegn mesirada en biro al monitur. En cas da basegn vegn prendida al lieu ina prova pitschnina dal lain, 
per determinar la sort da lain sut il microscop.

Sin basa da quai pon ins eruir il potenzial dals lains e la moda da proceder optimala per far lʼanalisa – la metoda da 
la prelevaziun da las provas, il dumber da provas chʼè raschunaivel – sco er calcular inʼofferta.

	 c. �Tocs da travs 
Schʼi èn gia vegnidas allontanadas travs, p. ex. cun disfar u cun renovar lʼedifizi, pon ins tagliar questas travs en 
tocs da circa 2 centimeters grossezza e duvrar tals sco provas. En il cas ideal definescha il Labor ordavant a 
maun da fotografias, tge lains chʼèn ils pli adattads per far ina dataziun ed – en cas dʼelements da construcziun 
pli gronds – il lieu ideal per far il tagl. Suenter pudais Vus resgiar ils tocs correspundents. En il labor vegnan ils 
tocs mess en lʼaua, preparads cun nizzas da far la barba e colurads cun crida sco med da cuntrast. Sin ina maisa 
da mesirar vegn la ladezza dals rintgs annuals mesirada cun in binocular e las datas vegnan transferidas al 
computer. 

	 d. �Fotografia da rintgs annuals 
Mintgatant èsi pussaivel da registrar rintgs annuals senza far donns al lain, schʼils rintgs annuals èn bain visibels 
senza tagl. En quest cas po lur ladezza vegnir fotografada cun ina lingera sco mesira da referenza e mesirada 
en biro al monitur. Per lains cun ina patina antica e/u cun ina surfatscha traversala u radiala irregulara è questa 
metoda darar pussaivla – e sche tuttina, chaschuna ella gronda lavur e blers custs. En cas da basegn vegn 
prendida al lieu ina prova pitschnina dal lain, per determinar la sort da lain sut il microscop.

Prelevaziun da provas, varianta b (a sanestra), preparaziun da las provas (amez) e mesiraziun da la ladezza dals rintgs annuals (a dretga).

4. �Evaluaziun da las curvas da rintgs annuals e rapport 
A maun da la software «dd+» vegnan las curvas da rintgs annuals dals lains mesirads cumparegliadas ina cun  
lʼautra opticamain (curva cun curva sin il maletg) e calculatoricamain (statistica). Or da serias fitg sumegliantas, 
q.v.d. cronologias da rintgs annuals congruents cun periodas identicas, vegnan elavuradas uschenumnadas  
curvas medias. Questa curvas medias furman las valurs medias dʼina ladezza dal rintg annual per onn e per object 
e vegnan cumparegliadas cun nossa banca da datas da referenza. Sche la curva media chʼè resultada ha ina 
gronda sumeglientscha optica e calculatorica cun nossas curvas da referenza datadas, po la curva media vegnir 
datada. 
 
Er singuls lains pon ins cumparegliar cun las curvas da referenza. Igl è dentant main probabel da pudair datar in 
singul lain, perquai che mintga bostg ha – cuntrari a las curvas medias – caracteristicas da creschientscha indivi-
dualas. Tar las curvas medias pon questas caracteristicas individualas vegnir minimadas cun agid da valurs  
medias. 
 
Per regla vegnan il proceder ed ils resultats da questa evaluaziun definids en in rapport dendrocronologic,  
che Vus survegnis sco product final. Sin giavisch As vegnan er restituidas las provas dal lain. 
 
Lʼevaluaziun da las provas dura – tut tenor la quantitad da lavur dal Labor – per regla 2 fin 4 emnas.

Il Labor dendrocronologic dal Servetsch archeologic dal Grischun prenda, sche pussaivel, provas en moda mini-
malinvasiva per schanegiar e proteger ils bains culturals chantunals. Infurmai ordavant il Labor, sche Vus  
nʼessas betg dʼaccord cun ina da las metodas numnadas per prender provas – p. ex. glimar levamain travs surpen- 
dentas ed uschia eventualmain destruir ina patina antica. La finala ston ils incumbensaders valitar e decider,  
tge che duai avair prioritad, numnadamain mantegnair la patina ubain optimar la qualitad da la prova en vista a la 
dataziun dal lain. Gugent infurmescha il Labor davart il potenzial da dataziun, en cas chʼins po prender provas  
mo cun restricziuns.

Ils custs minimals per inʼanalisa importan 500 francs, excl. TPV. Lʼautezza da la contribuziun per spesas dependa da la 
metoda da la prelevaziun da las provas e dal dumber da fasas da construcziun che duain vegnir analisadas. Per lʼanalisa 
da pliras fasas da construcziun vegn dentant concedì in rabat, schʼil Labor po prender las provas al lieu (pretsch regular 
a maun dʼina offerta, varianta a e b, guardar punct 3).

Sche las provas vegnan furnidas da lʼincumbensader, vegnan ellas analisadas per in pretsch pli favuraivel (pretsch pli 
bass a maun dʼina offerta, varianta c, guardar punct 3). Per differents motivs poi esser problematic da prender mo  
singulas provas per fasa da construcziun u per edifizi. In singul lain na sto numnadamain betg exnum datar in entir edifizi 
u ina fasa da construcziun. Ins sto adina far quint, chʼina trav è vegnida remplazzada pli tard u chʼin lain pli vegl è vegnì 
duvrà ina segunda giada (laina duvrada). Sche lʼanalisa cumpiglia pliras provas per fasa da construcziun, augmenta quai 
cleramain la probabilitad dʼina dataziun (guardar dumonda 4, punct 4, schʼigl è pussaivel dʼelavurar curvas medias).  
Per quest motiv èsi optimal e recumandabel da prender trais fin sis provas per fasa da construcziun, per eruir en moda 
segira la vegliadetgna dʼina fasa da construcziun.

La mesiraziun dals rintgs annuals senza destrucziun è pussaivla mo darar. Ella chaschuna blera lavur ed è perquai fitg 
chara (vegn messa a quint tenor uras da lavur, varianta d, guardar punct 3).

5. �Cun tge custs approximativs èsi da far quint?

Per edifizis chʼèn vegnids construids suenter lʼonn 1854, pon chartas veglias furnir indizis davart la vegliadetgna: Sur 
lʼuschenumnà «Viadi en il temp» da swisstopo èsi pussaivel dʼeruir, cura chʼin edifizi cumpara sin ina charta.

Consultai per quest intent la pagina dʼinternet  → map.geo.admin.ch → Selecziunai survart a dretga la lingua RM e lura 
a sanestra il menu «Viadi en il temp – chartas». Là pudais Vus cliccar tras ils differents onns. 

6. �Tge autras pussaivladads datti per stimar la vegliadetgna dʼin edifizi?

Screenshots: Swisstopo, Viadi en il temp – chartas

Da resguardar èsi, che las chartas nʼèn betg vegnidas actualisadas mintga onn. Sche Vus chattais p. ex. Voss edifizi lʼonn 
1889 per lʼemprima giada sin la charta, stuais Vus considerar la perioda da la charta precedenta. Sche la charta prece-
denta è p. ex. cumparida per lʼemprima giada lʼonn 1871, è Voss edifizi vegnì construì tranter 1872 e 1889.

Dapli infurmaziuns pon furnir ils ornaments da la fatschada, p. ex. las curnischs. En quest connex èsi pussaivel da 
consultar ovras da basa da lʼistorgia dʼart. A maun da fotografias dals ornaments correspundents As pudain nus gugent 
porscher agid.

5. �Archivaziun da las provas ed utilisaziun da las datas eruidas 
Ils nuschegls da sondagi vegnan conservads en l’archiv da provas dal Servetsch archeologic dal Grischun, nun che 
Vus hajas explicitamain il giavisch da survegnir enavos els. Quest archiv organic garantescha da pudair utilisar da tut 
temp las provas ed uschia il material da partenza d’ina analisa. Quai correspunda al standard scientific normal d’in 
labor. Las mesiraziuns dals rintgs annuals restan en la banca da datas dal Labor e vegnan integradas automaticamain 
en las curvas da referenza, cun las qualas vegnan datadas las novas curvas da rintgs annuals. En cas singuls vegnan 
las curvas da rintgs annuals reutilisadas per intents da non profit, per exempel en il rom d’in barat da curvas da rintgs 
annuals cun auters labors u en il rom d’evaluaziuns interdisciplinaras per publicaziuns scientificas. L’anonimitad dals 
incumbensaders è adina garantida.

http://map.geo.admin.ch

